
Aidhmeanna na Scoile
Is bunscoil náisiúnta lán Ghaeilge, chomhoideachasúil, Chaitliceach í Gaelscoil Uí Chéadaigh.

Tá sé mar aidhm againn ár ndícheall a dhéanamh sár-oideachas trí mheán na Gaeilge a chur ar fáil.  Ba mhaith linn dearcadh dearfach agus grá don Ghaeilge agus don chultúr Gaelach a spreagadh sna páistí.

Cuirfear fáilte agus léiritear meas ar gach páiste a thagann go Gaelscoil Uí Chéadaigh cuma cén cúlra teanga, sóisialta, creidimh nó náisiúntachta atá acu.

Is mian leis an mBord Bainistíochta agus le foireann na scoile atmaisféar sona, spreagúil a chothú ina déantar forbairt iomlán ar an bpáiste –  forbairt intleachtúil, fhisiciúil, chultúrtha, mhórálta, spioradálta, shóisialta agus mhothúchánach.  

Cothaítear a ndúil sa léinn maraon leis an bhféinmhuinín.

An Ghaeilge
· Is í Ghaeilge an teanga theagaisc agus an teanga chumarsáide idir na múinteoirí, na páistí, an bhainistíocht agus na tuismitheoirí/caomhnóirí (nuair is féidir é) i 

nGaelscoil Uí Chéadaigh.
· Is teanga bheo í an Ghaeilge sa scoil laistigh agus lasmuigh de na ranganna, sa chlós agus i dtimpeallacht na scoile.

· Is í an Ghaeilge an teanga chumarsáide ag ócáidí sóisialta, ócáidí spóirt, ar thurais scoile nó ag aon imeachtaí eile ar a bhfreastalaímid mar scoil.

Rialacha na Scoile
1. Is í an Ghaeilge teanga na scoile.  Labhair í i gcónaí,   sa seomra ranga, sa chlós agus ag imeachtaí scoile.
2. Iarrtar ar thuismitheoirí/chaomhnóirí agus ar gach duine eile a bhíonn bainteach leis an scoil cuidiú linn.

An Bord Bainistíochta
Is í an Ghaeilge teanga chumarsáide an Bhoird.  Faoi Phsátrúnacht an Fhorais is gá go mbeadh an Bord Bainistíochta ag feidhmiú trí Ghaeilge agus mar sin is gá go mbeadh Gaeilge feidhmeach ag na hainmnithe ar fad.

Cíntíonn an Bord go gclaítear leis an bpolasaí Gaeilge.

Tuismitheoirí
Iarraimid ar thuismitheoirí a ndíchill a dhéanamh cibé Gaeilge atá acu a labhairt i dtimpeallacht na scoile.

Molaimíd go mór beagán Gaeilge a labhairt sa bhaile nuair is féidir – cúpla focal anseo is ansiúd, nathanna cainte nó  abairtí  gearra nuair is féidir.  Treisíonn sé obair na scoile nuair a bhíonn dearcadh dearfach is leith na Gaeilge sa bhaile i dtaca leis an scoil.

An Curaclam
Leantar Curaclam na Bunscoile de réir na Roinne Oideachais agus Scileanna agus cuirtear béim faoi leith ar cheol/amhránaíocht Ghaelach, damhsa Ghaelach agus peil Ghaelach, rud a thagann le spioraid na scoile.

An Tumoideachas
Is i nGaeilge a labhraítear leis an bpáiste nuair a thagann sé/sí ar scoil don chéad uair agus uaidh sin amach.  Is é an córas luath-thumoideachas atá i bhfeidhm sa scoil agus ní thosaítear ar an mBéarla a mhúineadh go dtí go mbíonn an páiste sna Naíonáin Shinsearacha.

Labhairt na Gaeilge a Spreagadh
Spreagtar  labhairt na Gaeilge i measc na bpáistí  ionus go n-úsáidfidh siad í mar theanga chumarsáide sa rang, sa chlós agus ag ocáidí scoile.
=Tugtar cárta glas do gach páistí ó Naíonáin suas go Rang 6.  Bronntar greamáín ar na páistí a dheineann an-iarracht Gaeilge a labhairt sa chlós nó i  dtimpeallacht na scoile go rialta.  Nuair a bhíonn an cárta lán bronntar duais beag ar an bpáiste agus bíonn deis acu dul timpeall ag ranganna eile ag déanamh gaisce as.  Nuair a bhíonn an cárta glas lán bogtar ar aghaidh go cárta buí,  go líonfaí é chomh maith.
Scéim na gCairde
Siúlann páistí as na hArdranganna go dtí an clós agus ar ais gach lá i ngreim lámha le Naíonáin agus labhrann siad Gaeilge leo ar an mbealach.

